
C.nr.519/2023

GJYKATA THEMELORE GJAKOVE - DEGA NE RAHOVEC, Departamenti i
Pérgjithshém, Divizioni Civil, gjyqgtari Betim Behluli, né ¢éshtjen juridike té paditésit B.U,
nga fshati Radosté, komuna Rahovec, mésimdhénés né shkollén “Skender Kastrati” né
fshatin Radoste, komuna e Rahovecit, té cilin e pérfagéson pérfagésuesi i tij i autorizuar
avokati D.M nga Prizreni, sipas autorizimit né shkresat e 1éndés, kundér té paditurés Komuna
e Rahovecit — Drejtoria e Arsimit, té cilén e pérfagéson pérfagésuesi ligjor B.O, sipas
autorizimit né shkresat e Iéndés, pér shkak té kompensimit té ushgimit gjaté ditéve té punés
— shujtés ditore, vlera e kontestit 174.00 €uro, jashté seance, mé 26.03.2024, morri kété:

AKTGIYKIM
APROVOHET padia dhe kérkesépadia e paditésit B.U:

DETYROHET e paditura Komuna e Rahovecit - Drejtoria e Arsimit, qé paditésit né
emér té kompensimit té ushgimit pér ditét e pranisé né puné (shujtés ditore) paditésit ti paguaj
si vijon:

Paditésit B.U, né emér té shpenzimeve pér ushgim gjaté ditéve té punés pér 87 dité (nga
data 21.01.2021 e deri me 21.11.2022, né vler€ prej dy (2)€ pér njé dité pune, shumén prej
174.00€, té gjitha me kamaté ligjore prej 8%, nga data e parashtrimit té padisé, 06.06.2023 e
deri né pagesén definitive, e té gjitha kéto né afat prej 7 dités nga dita e pranimit té kétij
aktgjykimi, me pasoja ligjore té pérmbarimit té detyrueshém SI ME BAZE.

DETYROHET e paditura qé n€ po té njéjtin afat, paditésve t’ua paguaj edhe shpenzimet
procedurale né shumé prej 125,00 €uro me kércénim t€ pérmbarimit t€ dhunshém.

Arsyetim

Paditési B.U, me daté 06.06.2023 késaj gjykate i kané ushtruar pading, kundér té
paditurés Komuna e Rahovecit - Drejtoria e Arsimit, pér shkak té kompensimit té ushgimit
pér ditét e pranisé né puné.

I njéjti sipas padisé ka theksuar se ka punuar dhe vazhdon té punojné si mésimdhénés né
SHFMU “Skender Kastrati” né fshatin Radoste, komuna Rahovec, gé pér periudhén e
kérkuar paditésve i ka takuar e drejta e kompensimit té ushgimit né puné sipas Kontratés
Kolektive té Arsimit té Kosovés ,té datés 21.01.2021 por gé deri mé tani nuk éshté
kompensuar. Periudha e kérkuar sipas padisé éshté nga data 21.01.2021 e deri mé datén
21.11.2022.

E paditura né pérgjigjen e saj né padi té datés 08.12.2023, ka theksuar se ka theksuar se
e kontestojmé padiné né térési pér shkak se paditésit kané ushtruar padi né gjykaté mé
06.06.2023, me té cilén kané kérkuar kompensimin e shpenzimeve té ushqgimit dhe udhétimit,
pér periudhén kohore nga 21.01.2021 e deri mé 21.11.2022, me mbéshtetje né Kontratén
Kolektive té Arsimit té datés 18.04.2017. Paditésit, referuar Kontratés Kolektive té datés
18.04.2017, me kérkesépadi kané kérkuar kompensim pértej vlefshmérisé sé Kontratés
Kolektive té Arsimit té datés 18.04.2017, ngase KKAK e datés 18.04.2017 ka gené né fuqi deri
mé 21.01.2021. E paditura konsideron se gjykata duhet té merr pér bazé vlefshmériné dhe
zbatueshméring e KKAK-sé té vitit 2017, afati i zbatimit i sé cilés éshté pércaktuar sipas
Mendimit Juridik té Gjykatés Supreme té datés 27.02.2023, Kapitulli 1l pika 1V, nga hyrja né
fugi, né ményré gé padia e paditésve té keté themelésiné e saj sa i pérket bazés ligjore. Nga kjo
rezulton garté se nuk mund té kérkohet kompensim pér periudhén pértej vlefshmérisé sé
kontratés. ashtu qé kérkesépadia e paditésve gartazi éshté pérfshiré né parashkrim, ngase kané
kaluar mé shumeé se tre vjet nga hyrja né fuqi e kontratés né té cilén paditésit jané thirrur, e téré
kjo konform nenit 87 té Ligjit t&¢ Punés i Kosovés. Andaj i ka propozuar gjykatés qé
kérkesépadiné e paditésve ta refuzoj térésisht si t€ pa bazuar ndaj té paditurés Komuna
Rahovecit.

Pér té vértetuar faktet vendimtare né lidhje me kété céshtje kontestimore, gjykata i ka béré
administrimin e kétyre provave: pér paditésin B.U, vértetimin mbi ditét e prezencés né puné
Nr.02/600 té datés 04.04.2023, i [éshuar nga SHFMU “Skender Kastrati” n€ fshatin Radoste
komuna Rahovec dhe kontrata e punés pér mésimdhénés me numér protokolli 01 e datés
01.09.2015.

Gjykata pas shqyrtimit té padisé, analizimit dhe vlerésimit té secilés prové vec e ve¢ dhe
pérgjigjes né padi nga ana e té paditurés, né bazé té nenit 8 lidhur me nenin 398 té LPK-sé,
gjeti se kérkesépadia e paditésve éshté e bazuar, andaj pa shqyrtim té ¢éshtjes e aprovoi
kérkesépadiné si né dispozitiv té kétij aktgjykimi.

Gjaté administrimit té provave kjo gjykaté né bazé té vértetimit mbi ditét e prezencés né puné
Nr.02/600 té datés 04.04.2023, i léshuar nga SHFMU “Skender Kastrati” né fshatin Radostg,
komuna Rahovec , ka vértetuar faktin se paditési B.U né periudhén kohore prej datés
21.01.2021 e deri mé datén 21.11.2022 ka prezantuar né vendin e punés 87 dité té punés.

Gjaté administrimi t€ kontratés sé punés kontratén e punés nr. Protokolli 01 e datés
01.09.2015, gjykata vértetuar faktin se paditési B.U, ka gené i sistemuar né punét dhe detyrat
e punés, né institucionin arsimor SHFMU “ Skender Kastrati”, né fshatin Radosté, komuna
e Rahovecit,

Sa i pérket pretendimeve té palés sé paditurés, gjykata vlerésoi se té njéjtat jané té pa bazuara
dhe se té njéjtat nuk mbéshteten né ndonjé bazé faktike apo juridike, andaj edhe faktet
pérfundimtare nuk ishin kontestuese lidhur me vendimin meritor né kété céshtje
kontestimore.

Sipas dispozités sé nenit 35.7 té Kontratés Kolektive e Arsimit t¢ Kosovés, e datés
18.04.2017, &shté paraparé se: *’T¢€ punésuarve, u sigurohet kompensimi pér ushqim gjaté
punés pér ditét e pranisé né puné, vlera e kompensimit té shpenzimit té ushqgimit né puné pér
njé dité pune éshté dy (2) €uro, pér t€ punésuarit q€ kané marrédhénie t€ punés primare né

institucionet arsimore’’. N& bazg té gjendjes faktike té vértetuar dhe provave t€ administruara
né kété céshtje kontestimore, gjykata ka ardhur né pérfundim se, kérkesépadia e paditésve
duhet té aprovohet né térési. Si pérfundim gjykata vlerésoi se kjo e drejté i takon paditésve
né kuptim té dispozitave té lartcekura, pér ¢cka dhe vendosi qé kérkesépadiné e paditésve ta
aprovojé né térési si té bazuar dhe e detyroi té paditurén gé paditésve t'ua béjé kompensimin
pér ushgim gjaté punés pér ditét e pranisé né puné.

Gjykata me rastin e vendosjes, jashté seancés gjygésore, éshté bazuar né dispozitén e nenit
398 té LPK- sg, e cila dispozité pércakton se “Kur gjykata, pasi t’i arrijé pérgjigja né padi,
konstaton se ndérmjet paléve nuk éshté kontestuese gjendja faktike, dhe se nuk ekzistojné
pengesa té tjera pér dhénien e vendimit meritor, atéheré ajo, pa caktuar fare seancé gjygésore,
mund ta jep aktgjykimin me té cilén e pranon si té themelté kérkesépading”.

Duke vértetuar né kété ményré gjendjes faktike me prova materiale bindése, e duke u
mbéshtetur né dispozitat e nenit 35.7 té Kontratés Kolektive e Arsimit té Kosovés, kjo
gjykaté, vendosi si né dispozitiv té kétij aktgjykimi.

Vendimin mbi kamatén, gjykata e mori né kuptim té nenit 382, t¢ LMD-sé.

Vendimin mbi shpenzimet procedurale, gjykata e mbéshteti né harmoni me dispozitat e
nenit 452.1 té LPK-sé, dhe vendosi qé e paditura t’ia kompensoj paditésve shumén prej 125.00€,
e gé kané té béjné: pér pérpilimin e padisé shumén prej 104.00,€ dhe pér taksén gjyqgésore
shumén prej 21,00 €.

GJYKATA THEMELORE GJAKOVE - DEGA RAHOVEC
C.nr.519/2023, mé 26.03.2024

Gjyqtari
Betim Behluli

UDHEZIM JURIDIK: Kundér kétij aktgjykimi éshté e lejuar ankesa né afat prej 7 ditéve nga
dita e pranimit. Ankesa dérgohet pérmes késaj gjykate, pér gjykatén
e Apelit né Prishtiné — divizionit civil.

